
Bosna i Hercegovina 
Federacija Bosne i Hercegovine 
Srednjobosanski kanton/Kanton Središnja Bosna 
Kantonalno tužilaštvo Srednjobosanskog 
kantona/Kantonalno tužiteljstvo Središnja Bosna  
Travnik 

Broj: T06 0 KT 0039210 26  
Travnik, 02.09.2026. godine 
 
OPĆINSKI SUD U JAJCE 
-Sudcu za prethodno saslušanje- 
 
Na temelju odredbe člana 45. stav 2. točka h)  Zakona o kaznenom postupku 
Federacije Bosne i Hercegovine, podižem 
 
 

OPTUŽNICU 
 

Potvrđena dana 10.09.2026.godine  
 

Protiv:  
 
B. C., osuđivan 
 
 

Zbog postojanja osnovane sumnje da je:  
 
Dana 02.12.2025.godine oko 06,20 sati, u ulici Nikole Šopa, općina Jajce,na 
lokalnom putu upravljajući pmv marke VW Golf reg. oznaka  ***, na izlazu iz 
kružnog toka iz smjera ulice Nikole Šopa u smjeru ulice Baščeluci postupajući 
protivno članku 28. stavak 1 i 2. Zakona o osnovama sigurnosti na putevima u 
BiH ugrozio javni promet i doveo u opasnost živote ljudi na način da dolaskom 
ispred obilježenog pješačkog prijelaza nije vozio sa naročitom opreznošću da u 
slučaju potrebe može da zaustavi vozilo i nije obratio pažnju na pješaka 
oštećenu B.B., koja se nalazila na središnjem dijelu kolovoza zbog čega nije 
reagirao intenzivnim usporenjem niti zaustavio vozilo i propustio pješaka, nego 
se nastavio kretati, iako je bio svjestan da vožnjom bez naročite opreznosti u 
blizini obilježenog pješačkog prijelaza može ugroziti javni promet i dovesti u 
opasnost život ljudi, ali je olako držao da do toga neće doći ili da će tu opasnost 
izbjeći ili spriječiti, uslijed koje vožnje je prednjim čeonim dijelom vozila ostvario 
kontakt sa desnom bočnom stranom pješaka, kojom prilikom je oštećeni pješak 
zadobio teške tjelesne povrede  u vidu preloma medijalnog maleolusa, desnog 
skočnog zgloba, nagnječinu obje potkoljenice, i oguljotinu desne potkoljenice. 

Dakle, ne pridržavajući se prometnih propisa ugrozio javni promet i dovela u 
opasnost život ljudi, čime je prouzrokovao teška tjelesnu ozljedu jedne osobe iz 
nehata. 
 
Čime bi počinio kazneno djelo  Teška kaznena djela protiv sigurnosti javnog 
prometa iz čl.336 st.3 u vezi sa kaznenim djelom Ugrožavanje javnog prometa iz 
čl.332 st.3 u vezi sa stavom 1- KZ F BiH. 
 
Na temelju članka 350. Zakona o kaznenom postupku FBiH, predlažem Sudu da 
izda slijedeći 
 

KANTONALNA TUŽITELJICA 
 
 
Poštovani predstavnici medija, molimo Vas da prilikom prenošenja vijesti 
imate u vidu da osobe na koje se odnose vijesti i informacije iz 
Kantonalnog tužilaštva Travnik, imaju status osumnjičenih ili optuženih 
osoba. Podsjećamo na načelo presumpcije nevinosti koje definiše da se 
niko ne može smatrati krivim dok mu se krivica ne dokaže pravosnažnom 
presudom 
 
 

  


